	ՀԻՄՆԱՎՈՐՈւՄ

 <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի   N 550-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ >>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈԻՆՄԱՆ ԱՆՀՐԱԺԵՇՏՈԻԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	Սույն որոշման նախագծի ընդունման անհրաժեշտությունը պայմանավորված է ՀՀ կառավարության 2011 թվականի մայիսի 5-ի N550-Ն որոշմամբ  Երևանի անտառտնտեսության 51 հա տարածքի անտառապատման ծրագրի շրջանակներում ոռոգման համակարգ ստեղծելու  և ցանկապատման աշխատանքներ կատարելու նպատակով հատկացված 59.0 մլն դրամից մրցույթի արդյունքում տնտեսված  14524,4 հազար դրամից 4804,2 հազար դրամը ՀՀ կառավարության պահուստային ֆոնդ վերադարձնելու, իսկ 9720,2 հազար դրամը   ՀՀ անտառների վերականգնման և զարգացման հիմնադրամի տրամադրության տակ թողնելու անհրաժեշտությամբ` <<Երևանի>> անտառատնտեսության <<Էրեբունի>> անտառպետության 51 հա տարածքի անտառապատման ծրագրի շրջանակներում 20 հեկտարի վրա անտառպատման աշխատանքների  ծախսերը ֆինանսավորման համար, որոնց ընդհանուր գումարը կազմում է 19700,0 հազար դրամ:

 

	2.
	Ընթացիկ իրավիճակը և խնդիրները

	
	<<Երևանի անտառատնտեսության>> <<Նուբարաշենի>> և <<Երևանի>> մասնաճյուղերի ավելի քան 200 հա անտառային տարածքների վրա, 2004-2008 թվականների  ընթացքում կատարվել են անտառապատման աշխատանքներ։ Նախքան անտառմշակույթների հիմնումը, անտառային տարածքներում իրականացվել են ոռոգման համակարգերի ստեղծման և ցանկապատման աշխատանքներ։ 

<<Էրեբունի>> անտառպետության ընդհանուր տարածքը կազմում է 336.5հա, որն անտառազուրկ է և ունի անտառապատման կարիք։ Ծրագրով նախատեսված 51 հա տարածքի  ոռոգման համակարգի ստեղծման և ցանկապատման համար կպահանջվի 44475,6 հազար  (ներառյալ` ԱԱՀ) դրամ, իսկ  20 հա տարածքի անտառապատման համար կպահանջվի 19,7 մլն դրամ, որից 10,0 մլն կհատկացվի հիմնադրամի սեփական միջոցների հաշվին:

	3.
	Տվյալ բնագավառում իրականացվող քաղաքականությունը

	
	Անտառային տնտեսության բնագավառում իրականացվող քաղաքակա​նությունը ուղղված է հանրապետության, այդ թվում նաև`  Երևան քաղաքի և դրա շրջակա անտառային տարածքների շարունակական վերականգնմանն ու պահպանության կազմակերպմանը։



	4.
	Կարգավորման նպատակը և բնույթը

	
	Որոշման նախագծի  նպատակն է<< Էրեբունի>> անտառպետության 51 հա տարածքի անտառապատման ծրագրի շրջանակներում 51 հա վրա կատարել ոռոգման համակարգի ստեղծման և ցանկապատման, իսկ 20 հա վրա իրականացնել անտառապատման աշխատանքներ:



	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ գյուղատնտեսության նախարարություն,

ՀՀ ֆինանսների նախարարություն,

ՀՀ անտառների վերականգնման և զարգացման հիմնադրամ:



	6.
	Ակնկալվող արդյունքը

	
	 Կիսաանապատային գոտու անբարենպաստ պայմաններում անտառապատման մասով ոռոգման համակարգի ստեղծման և ցանկապատման միջոցով կանտառապատվի 20հա տարածք, որ կնպաստի շրջակա միջավայրի բնակլիմայական, սանիտարահիգիենիկ և ռեկրեատիվ պայմանների բարելավմանը:

	7.
	Այլ տեղեկություններ

	
	

	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	<<Հայաստանի Հանրապետության կառավարության 2011 թվականի մայիսի 5-ի N 550-Ն որոշման մեջ լրացում և փոփոխություն կատարելու մասին>>   ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում։

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	<<Հայաստանի Հանրապետության կառավարության 2011 թվականի մայիսի 5-ի N 550-Ն որոշման մեջ լրացում և փոփոխություն կատարելու մասին>>   ՀՀ կառավարության որոշման նախագծի ընդունումը չի հակասում ՀՀ միջազգային պայմանագրերով ստանձնած պարտավորություններին:



	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	<<Հայաստանի Հանրապետության կառավարության 2011 թվականի մայիսի 5-ի N 550-Ն որոշման մեջ լրացում և փոփոխություն կատարելու մասին>>   ՀՀ կառավարության որոշման նախագծի մասին  հասարակությանը չի իրազեկվել: 

	2.
	Հասարակության մասնակցությունը նախագծմանը և/կամ քննարկումներին

	
	<<Հայաստանի Հանրապետության կառավարության 2011 թվականի մայիսի 5-ի N 550-Ն որոշման մեջ լրացում և փոփոխություն մասին>>   ՀՀ կառավարության որոշման նախագծի մշակմանը մասնակցել են և/կամ քննարկմանը հասարակությունը չի մասնակցել: 

	3.
	Այլ տեղեկություններ

	
	ՀՀ վարչապետի մոտ 2011 թվականի փետրվարի 23-ին կայացել է Հայաստանի Հանրապետության անտառների վերականգնման և զարգացման հիմնադրամի հոգաբարձուների խորհրդի նիստը, (արձանագրություն N24.6/[63838]-11) ։


ՏԵՂԵԿԱՆՔ

<<Հայաստանի Հանրապետության կառավարության 2011 թվականի մայիսի 5-ի N 550-Ն որոշման մեջ փոփոխություն և լրացում կատարելու մասին>>   ՀՀ կառավարության որոշման նախագծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

       <<Հայաստանի Հանրապետության կառավարության 2011 թվականի մայիսի 5-ի N 550-Ն որոշման մեջ փոփոխություն և լրացում կատարելու մասին>>   ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

